
1. Sarrera

1.1 Aurkezpena

Xertatu Bizkaiko Foru aldundiko Berrikuntza eta Ekonomi Sustapen Sailaren ekimena da, eta bere 
helburu nagusia Bizkaiko ETEen arteko gizarte erantzukizuna sustatzea da.

Hemen aurkezten den metodologia testuinguru horretan sartzen da; lagungarria izan nahi da Gizarte 
Erantzukizuna Bizkaiko enpresen kulturan eta estrategian sartzeko. Horretarako, bertako testuingurua 
eta errealitatea aintzat hartuz, ETEei, horien aukerei, ezaugarriei eta baliabideei egokituriko tresna 
multzoa eskaintzen du, horiek euren erantzukizun sozialean aurrerapausoak emateko.

“Gizartearekiko enpresa erantzule” kontzeptuaren azalpenak defi nizio desberdinak sor ditzake. 
Nolanahi ere, garrantzitsuena defi nizioaren atzean dagoena da, hau da, Enpresaren Gizarte 
Erantzukizunean (EGE) aurrerapausoak eman nahi izatearen ondorioak.

Gizartearekiko eta ingurumenarekiko konpromisoan hobera egin nahi duen enpresak galdera jakin 
batzuk egin behar dizkio bere buruari:

 • Zer arlotan edo jarduketatan izan behar dugu erantzukizuna?
 • Norekin? Zer pertsona edo talderekin?
 • Zein neurritan?
 • Zertarako? Zer lortzeko?
 • Nola baloratu ahal dugu hori?

Enpresa askok, dagoeneko, EGErekin zuzen edo zeharka erlazionaturiko alderdiak lantzen dituzte. 
Ikerketek agerian jartzen dutenez, hala ere, lan hori noizean behingoa eta egoeraren araberakoa da, 
eta sartze mugatua dauka enpresaren kulturan eta estrategian.

Enpresen erantzukizunaren barruan ez dira jarduketa berezi batzuk bakarrik sartzen, erantzukizuna 
jarduera guztietara lotuta baitago. Enpresak erantzukizuna izan behar du egiten dituen gauza 
guztietan.

Beraz, “gizarte erantzukizuna” izateko erronkari erantzutea eta, hortaz, lehen egindako galderei 
erantzutea ez da erraza. Enpresaren eragiketen multzoa aztertzeko aukera ematen duten tresnak 
behar dira, erantzukizun sozialaren barruan hobetzeko eta berrikuntza garatzeko ikuspegitik 
begiratuta.

Gainera, erantzukizuna izateko, EGE estu lotuta egon behar da enpresaren funtsezko ardatzetara. 
Gizarte erantzukizuna kudeatzeko funtsezko puntuetariko bat hori modu sistematikoan eta 
estrategikoan garatzea da. EGE enpresaren estrategiara lotuta egon behar da.

Hori guztia aintzat hartuta xertatu deritzonean EGEn hobetzeko metodologia garatu dugu, eta horri 
xertatu:adi izena eman diogu.



::::::::::::::::::::::::::::::::::xertatu:adi

 • 5 •

1.2. Zer da xertatu:adi?

Xertatu:adi enpresari bere erantzukizun soziala kudeatzeko laguntza ematen dion metodologia 
da. Horren helburua ETEak orientatzea eta tresna batzuk ematea da, EGE osatzen duten arloak eta 
jarduketak (ekonomian, gizartean eta ingurumenean eragina dutenak) kudeatzeko prozesu guztietan 
edo batzuetan aurrerapausoak (apurka-apurkakoak eta errazak) eman ahal izateko.

Xertatu:adi hobekuntza iraunkorreko sistemetan oinarritzen da. Berez ez da bikaintasuneko 
metodologia, kudeaketan eta hobekuntza iraunkorrean, eta ebaluazioko, jarduketako eta 
ikaskuntzako arlo berria eskaintzen du, hobekuntzaren bidean dagoen enpresarentzat. Hortaz, 
enpresa planifi kazioko eta kudeaketako beste sistema orokor batzuetan integratzeko modukoa da.

Xertatu:adi metodologiak erantzukizun sozialaren kudeaketa estrategikoa eta sistematikoa errazten 
du; berak emandako ikuspegiaren bidez, alderdi interesatuen itxaropenak eta berrikuntza nahiz 
hobekuntza iraunkorraren printzipioa enpresa estrategiaren erdigunean jartzen dira.

Xertatu:adi zenbait fasek osaturiko ibilbide batean hedatzen da. Fase bakoitza tresna zehatzen bidez 
garatzen da eta, gainera, prozesu osorako edo horren zatirako orientazio bereziekin osatu ahal da.

Planteaturiko ibilbidearen barruan, xertatu:adi metodologiak tresna bat edo batzuk eskaintzen ditu 
fase bakoitzerako, eta horren garapen eta aplikazio berezia pausoz pauso azalduko dugu. Tresnak agiri 
honekin batera datorren CDan azalduta daude.

1.3. xertatu:adi metodologiaren ezaugarriak

• Bizkaiko ETEei zuzenduta dago: xertatu:adi metodologia berariaz egokiturik dago Bizkaiko 250 
pertsonatik beherako enpresen ezaugarrietara eta testuingurura.

• Autonomia eta autokudeaketa ahalbidetzen du: xertatu:adi hobekuntza iraunkorraren kudeaketan 
esperientzia duten enpresek zuzenean ezartzeko moduko metodologiatzat diseinaturik dago. 
Kanpoko bideratzaile baten presentzia ere erabilgarria izan daiteke. 2006an laguntza hori dohainik 
eskaintzen zaie xertatu:adi metodologia erabili nahi duten enpresei.

 • Pertzepzioen diagnostikoa eskaintzen du, baina baita datuak ere: xertatu:adi metodologiak 
enpresaren ebaluazioa egiteko tresnak ditu, ez zuzendaritza taldearen iritzian oinarrituz bakarrik, 
baita datu objektiboak ematen dituzten adierazleetan oinarrituz ere.

• Bikaintasuna eta hobekuntza iraunkorra sustatzen ditu: xertatu:adi metodologia hobekuntza 
iraunkorrera eta bikaintasunera orientaturik dago, eta eredu horien lan-sistema erabiltzen du, EGE 
alderdia erabiliz. Izan ere, xertatu:adi metodologian erabiltzen diren tresnak bateragarriak dira 
erabateko kalitatearen kudeaketa ereduekin (EFQM, Premie…). Beraz, hobekuntza iraunkorrean 
esperientzia duten enpresek xertatu:adi metodologian berebiziko osagarria aurkituko dute, 
EGEri loturiko alderdiak zehatz lantzeko, eta hori estu lotuta dago enpresetan martxan jarritako 
prozesuekin.

• Epe luzerako orientazioa ematen du, epe laburreko ekintza batzuen bitartez. Horrela, enpresak modu 
integralean planifi katu ahal ditu bere bidea eta erantzukizun soziala ezartzeko modua.

• Ez da egiaztatzeko moduko araua: xertatu:adi metodologiak ez ditu aurreikusita bere ezarkuntzaren 
auditoria eta kanpoko egiaztapena. Hobekuntza iraunkorrerako bidea da, enpresaren borondatezko 
konpromisoan oinarrituz.

• Gizarte erantzukizuneko jarduketak zeharka integratzeko aukera ematen du, antolaketaren 
kudeaketa sisteman. Horrenbestez, ez da gehigarri hutsa, ikuspegi orokorra baizik; bertan oinarrituz, 
ETEen kudeaketa planaren barruko gainerako helburu estrategiko guztiak ñabartuta eta aberastuta 
gelditzen dira.

 • Xertatun parte hartzen duten erakundeek partekaturiko ekimena da, eta horren gidaria Bizkaiko 
Foru Aldundiko Berrikuntza eta Ekonomi Sustapen Saila da.

1.4. Zer lortzen du xertatu:adi metodologia erabiltzen duen ETE batek?

Enpresaren jarduerako prozesu guztiak aztertzean, 
antolaketaren barruko prozesuak modu 
integratuagoan eta estrategikoagoan lotzen dira. 

>>>> Kudeaketa estrategikoa

Ekonomia, gizarte eta ingurumen mailako 
eraginak ikuskatzean, errazago detektatzen diren 
prozesuetako, produktuetako eta zerbitzuetako 
berrikuntza aukerak, eta horrek aukera ematen du 
eraginak kontrolatzeko eta aldaketara egokitzeko. 

>>>> Berrikuntza/Lehiakortasuna

Gizarte erantzukizuna langileekin kudeatzean, 
motibazio handiagoa, errendimendu nahiz sormen 
handiagoa, harmen hobea, konpromisoa eta 
leialtasun handiagoa sortzen da enpresarekiko. 

>>>> Motibazioa

Enpresak ekonomian, gizartean eta ingurumenean 
dituen eraginak kontuan hartzean, errazago 
detektatzen dira oraingo eta ahalezko arriskuak, 
eta horrela, erabakiak errazago hartzen dira, 
krisiren bat gertatu baino lehen. 

>>>> Hobekuntza arriskuen 
kudeaketan

Gizarte erantzukizunaren kudeaketa 
sistematikoaren bidez detektaturiko hobekuntzak 
sartzea lagungarria da bezeroek, herri 
administrazioek, hornitzaileek, gizarteak eta 
abarrek enpresaren pertzepzioa hobetzeko. 

>>>> Enpresaren irudiaren eta 
izenaren hobekuntza

Horren guztiaren ondorioz: 

>>>>
enpresaren lehiakortasunak hobera egiten du, gizarte erantzukizuneko kulturaren 
kudeaketaren bidez detektatzen diren aukerak aprobetxatuz eta arriskuak 
kudeatuz.

>>>>

barruko eta kanpoko informazio eta komunikazio bideak hobetu egiten 
dira. Horrek konfi antza giroa sortzen du enpresako interes taldeekin; horren 
eraginez, langileek konpromiso handiagoa dute eta emaitza hobeak lortzen dira 
berrikuntzaren arloan, merkataritza kideekin, hornitzaileekin, kontsumitzaileekin, 
komunitatearekin, etab. 

1.5. Zer behar du xertatu:adi metodologiak?

Metodologia honen ezarkuntzarako, kontuan hartu behar dira aurretiazko ohar batzuk, helburuak 
betetzeko eta hobariak lortzeko. Ohar horiek honako hauek dira:

Gerentziaren eta jabetzaren atxikipena eta konpromisoa

• Gizarte erantzukizuna modu estrategikoan, kontzientean eta orokorrean kudeatu behar da, 
eta enpresei kudeaketa horretarako beharrezkoak eta egokiak diren tresnak eman behar zaizkie; 
horretarako, ezinbestekoa da enpresaren gerentziaren eta jabetzaren konpromisoa.

• Zuzendaritza aldaketaren eragilea da; gainerako ataletarako erreferentziako eredutzat jardun 
eta hobekuntza prozesuari sinesgarritasuna eman dion zuzendaritza estiloa sustatzen du. 
Beraz, zuzendaritza inplikatu nagusia izan behar da, erantzukizun sozialeko enpresa kulturaren 
zabalkundean eta fi nkapenean.

Langileen inplikazioa, ekintza planaren zehaztapenean eta plan hori martxan jartzean

• Zuzendaritzak gizarte erantzukizun kudeaketan duen konpromisoa ez ezik, xertatu:adi 
metodologian planteaturiko tresnen aplikazioaren lehenengo unetik, enpresa barruko pertsonen 
inplikazioa behar da, prozesuaren ondoriozko ekintza planaren zehaztapenean eta plan hori martxan 
jartzean.

• Horri dagokionez, bide egokiak ezarri behar dira lankidetza eta talde lana errazteko, eta baterako 
erantzukizuna ere ezarri behar da erabaki-hartzeetan.

Alderdi interesatuen iritzia

• Xertatu:adi metodologiak planteaturiko gizarte erantzukizunaren kudeaketa sistematikoak aintzat 
hartu behar ditu enpresaren inguruko partaide sozial guztiak; bezeroak, hornitzaileak, komunitateak, 
herri administrazioa, etab.

Gardentasuna

• Xertatu:adi metodologiaren aplikaziorako, alderdi interesatuei argi eta modu osoan nahiz irekian 
azaldu behar zaizkie gizarte erantzukizunaren kudeaketaren berezko prozesuak eta ekintzak.

• EGEko hobekuntza prozesua irekitzeak itxaropen handiak sor ditzake enpresa barruan eta kanpoan. 
Erantzun gabeko itxaropenen ondoriozko arriskuak ekiditeko, prozesua gardentasun ahalik eta 
handienarekin egin behar da.

2. XERTATU:ADI METODOLOGIAREN IBILBIDEA 

2.1. Eskema orokorra

Xertatu:adi metodologiaren ikuspegiaren arabera, EGEren barruan enpresak nahita hartzen dituen 
jarduketak sartzen dira, indarreko legeriak eskaturiko gutxienekoak gaindituz, enpresan interesa 
duten talde guztien itxaropenak eta kezkak kontuan hartzeko.

Ikuspegi horretan oinarrituz, xertatu:adi metodologiak honako honetarako laguntza ematen die 
enpresei:

 • Euren oraingo egoera ebaluatzeko 
 • Gizarte erantzukizuneko enpresaren ikuspegia zehazteko
 • Gizarte erantzukizuneko enpresa izateko orientazioa emateko. 
 
Xertatu:adi metodologiak funtsezko hiru alderdi nabarmentzen ditu EGEren hobekuntzan. Horren 
helburua hiru ardatz horien arteko distantzia ahalik eta gehien laburtzea da:

 
 Enpresa

dena / egiten duena

Enpresa
ustez dena / egiten duena

Enpresak
izan / egin nahi 

1. irudia. Funtsezko hiru galdera

Bost faseko ibilbidearen bidez egiten du, eta horiek zikloa ezartzen dute, enpresaren erantzukizun 
sozialaren bilakaeraren neurketan. Zikloaren iraupena urtebetekoa da. 

Metodologiaren barruko fase bakoitza tresna edo orientazio berezien bidez egiten da. Lehenengo 
laurek ziklo iraunkorra dute. Bosgarren fasea ( jakinarazpena), enpresaren ekimenez, prozesu osoaren 
edo horren zati baten emaitzak jakinarazteko erabakia hartzen duenean jar daiteke martxan. 

Bost pauso horiekin batera, enpresaren barruko balioak aztertzeko aukera ematen da; balioak agerian 
jarri eta enpresak izan edota egin nahi duena zehazten da.

Ondoren, xertatu:adi metodologiaren garapena ahalbidetzen duten tresnak eta ibilbidea aurkezten 
eta azaltzen dira.

>>

>>>>

 Enpresak   

▲

▲ PERZEPZIOAK,
enpresa usteztena / 

egenduena

GERTAERAK: 
enpresa 

dena / egitendena

Autoebaluazioko
galdeketa

EGEren
adierazleak

                IBILBIDEA                               TRESNAK    
1 Diagnostikoa

Moduluen
balorazioa

EGEren adieraz-
leak neurtzea

      Kontrastea
 

 

2 Planifi kazioa
Hobekuntza arloen hautapena EGE nobetzeko 101 ideia
Jarduketa planaren ezarkuntza Ekintzen lehentasun txantiloia

Jarduketa planaren txantiloia

3 Betearazpena

4 Ebaluazioa EGEren adierazleak

5 Jakinarazpena Memoriak lantzeko gida

2. irudia. xertatu:adi ibilbidea

2.2. 1. fasea. Diagnostikoa

Xertatu:adi metodologiaren ezarkuntzaren lehenengo fasea, izan ere, enpresaren egoeraren 
diagnostikoa da, erantzukizun sozialeko irizpideei dagokienez. Enpresaren abiapuntua jakin behar 
da, irizpide horiekiko; horrela, enpresaren egoeraren lehenengo isla lortu ondoren, hobekuntza 
arloak identifi katu ahal izango dira, enpresak nahi duen kudeaketa eredura apurka-apurka hurbiltzen 
joateko.

Diagnostikoan erantzuna eman nahi zaie lehen planteatu diren lehenengo bi galderei:

 • Enpresa ustez dena /egiten duena
 • Enpresa dena /egiten duena

Xertatu:adi metodologiak bi tresna proposatzen ditu hasierako diagnostikoa egiteko:

1.- Pertzepzioen diagnostikoa, autoebaluazioaren galdeketa erabiliz; diagnostiko 
horretan, erantzukizun sozialeko praktiken egoeraren ustez denari buruzko emaitza 
lortzen da. Horren helburua gerentziak edo langileek erantzukizun sozialaren arloan 
egiten den jarduketari buruz duten iritzia baloratzen da.

2.- Diagnostiko kuantitatiboa, gizarte erantzukizunaren adierazleen multzoa erabiliz; 
horrela, gizarte erantzukizuneko praktikei buruzko balorazio objektiboa egiten da. 
Ebaluazio horrek enpresa dena /egiten duena deritzonari buruzko emaitza eskaintzen 
du. Helburua enpresa uste denaren inguruko lehenengo balorazioa kontrastatzen eta 
osatzen duten frogak lortzea da.

Azken diagnostikoa, kasu honetan, enpresaren ebaluazioan (autoebaluazio galdeketako ebaluazioa: 
azaltzailea, kualitatiboa eta prozesukoa) eta EGEko adierazleen neurketan (kuantitatiboan eta 
emaitzakoetan) ateratako emaitzen KONTRASTEAN oinarrituz lortzen da.

Kontraste hori, horrenbestez, pertzepzioen emaitza eta adierazleen neurketaren emaitza aurkezten 
dituen eszenatokian oinarrituz egiten da. Horren helburua bikoitza da:

• enpresaren lorpen eta sendotasun handienak dituzten arloak detektatzea, EGEri 
dagokionez. Enpresak, horrela, kudeaketa eredu honen barruko alderdien gaineko 
edukiak lortzen ditu (hasieran aurreratuenak eta helduenak diren alderdiak). Alderdi 
horiek, enpresaren ustez bidezkoa izanez gero, hasiera-hasieratik erabil daitezke 
publizitaterako eta jakinarazpenerako.

• Erantzukizun sozialeko kudeaketa eredu horren lorpenean aurrerapauso gehiago 
emateko landu behar diren hobekuntza arloak detektatzea. Kontrastez beharrezkoa 
da; horrela, ustez egiten denean eta benetan egiten denean oinarrituz, kasuan kasuko 
urteko lehentasunezko helburuak eta horiek lortzeko ekintzak ezartzen dira.

2.3. 2. fasea. Planifi kazioa

Diagnostiko faseko tresnak xertatu:adi metodologiako ekarpen metodologikoak dira; izan ere, EGEren 
kudeaketaren barruan, bikaintasuneko eta hobekuntza iraunkorreko beste eredu eta tresna batzutan 
jaso gabeko alderdiak lantzen dira.

Xertatu:adi metodologiaren hurrengo faseek (Planifi kazioa, Betearazpena eta Ebaluazioa) hobekuntza 
ziklo baten prozesu berari jarraitzen diote, eta ez dago desberdintasun handirik bikaintasuna eta 
erabateko kalitatea kudeatzeko metodologiekin, horiek ere prozesu horrexetan oinarritzen baitira.

Lehen esan dugunez, xertatu:adi metodologiaren helburua ez da bikaintasunaren kudeaketa 
integralerako eredua izatea, halako ereduak osatzea baizik. Beraz, planifi kazio estrategikoan eta 
hobekuntza iraunkorrean dabiltzan enpresek bateratu egin ditzakete tresnak, bideak edo prozedurak, 
xertatu:adi metodologiaren hurrengo faseak garatzeko, diagnostiko faseko balorazioak eta bertan 
kalkulaturiko adierazleak erreferentziatzat hartuta.

Bestalde, bikaintasunaren kalitatea kudeatzeko eredu horiek erabiltzen ez dituzten enpresek, arazo 
barik, xertatu:adi metodologian proposaturiko ibilbidea egin dezakete, hurrengo 3 faseak garatzeko 
eskaintzen diren gidak eta tresnak erabiliz.

A) Hobekuntza arloen hautapena

Pertzepzioen diagnostikoaren kontrastea eta adiearzleen ebaluazioa baliozkoak izango dira 
hobekuntza arloak identifi katzeko. Identifi katuriko arloetan oinarrituz, enpresak berak aukeratzen 
ditu berehala landuko dituenak.

Hautapen horretarako irizpideak, azken batean, enpresa bakoitzaren izaeraren, ezaugarrien, aukeren 
eta egingarritasunaren araberakoak izango dira. Lehentasuna errazten duten beste irizpide batzuk 
ere aintzat har daitezke, esate baterako, benchmarkinga, aholkularitza, enpresako interes taldeen 
itxaropenen betetzea, plan estrategikoarekiko egokitasuna, etab.

Enpresak, hobekuntza arlo hauen hautapenean oinarrituz, batzuk hasiko ditu apurka-apurka, eta 
beste batzuk geroago garatzeko utziko ditu. Nolanahi ere, zikloa itxuraz mugagabea izan arren, 
helburua prozesua amaitzea da, hau da, enpresak, denborarekin, planifi katu behar diren hobekuntza 
arlo guztiak jorratzea, erantzukizun sozialeko enpresaren ikuspegia lortzeko.

B) Jarduketa planaren lanketa

Hobekuntza arloei lehentasuna eman ondoren, horiek lortzeko garatuko diren ekintzak eta helburuak 
ezarri behar dira.

Xertatu:adi metodologiak, fase honetarako eta lagungarritzat, “EGE hobetzeko 101 ideia” deritzon 
tresna osagarria eskaintzen die enpresei. Diagnostikoaren lehenengo fasean neurturiko adierazleei 
zuzenean loturiko ekintza multzoa da.

Hasierako diagnostikoaren ostean planteaturiko ekintza multzo osoa lantzea ezinezkoa denez, horien 
lehentasun laukia eskaintzen da; horren helburua, izan ere, talde arduradunari planteaturiko ekintzen 
hierarkizazioa (zenbait irizpidetan oinarrituz) eta garatu beharreko ekintzen ondorengo hautapena 
erraztea da.

Garrantzia Egingarritasuna Kostua Nabarmentasuna Bataz-besteko
balioa

a

b

c

d

e

f

f

f

e

e

a

b

c

d

e

f

Azpi-alderdia Proposatutakoekintzak Lotutakoadierazlea

2

1

3

4

Hobekuntza alderdia

6

5

HOBEKUNTZA EKINTZEN LEHENTASUNAREN TXANTILOIA
Hautaketa irizpideak

(irizpidebakoitza 1etik 5era ebaluatu )

 
4. irudia. Hobekuntza ekintzen lehentasunaren txantiloia

Planteaturiko ekintzen baloraziorako erabili diren irizpideak honako hauek dira: 

• Garrantzia (1etik [txikia] 5era [oso handia])
• Egingarritasuna (1etik [txikia] 5era [oso handia])
• Kostua edo bideragarritasun ekonomikoa (1etik [txikia] 5era [oso handia])
• Nabarmentasuna (1etik [txikia] 5era [oso handia])

Lorturiko emaitzetan oinarrituz, talde osoaren balorazioak erantsi eta planteaturiko ekintza 
bakoitzaren batez besteko balorazioa eta, beraz, ekintza guztien hierarkizazioa lortzen da.

Deskribapena           Arduraduna   Aurrekontua

a  -    €

b

a

b

Hobekuntza Azpi-alderdia  Hautatutako
alderdia ekintzak

DEFINIZIOA

1

2

 -    €

 -    €

 -    €

Pauso horren ostean, enpresak lehentasunezko lorpen helburuak ezarriko ditu, baita horiek lortzeko 
jarduketa plana ere; gainera, erantzukizun sozialaren alderdiak jasotzen dituen kudeaketa eredua 
garatuko du.

Fase honek, bestalde, diagnostiko fasean lehentasun laukian aukeraturiko ekintzen bidez baloraturiko 
alderdiak hobetzeko modua ezartzen du. Horri dagokionez, ekintza bakoitzerako honako eduki batzuk 
adierazi behar dira, eta horiek, adibide gisa, jarduketa planaren taula honetan jasota daude.

 

5. irudia. Jarduketa planaren txantiloia. Ekintzen deskribapena.

 

6. irudia. Jarduketa planaren txantiloia. Ekintzen jarraipena eta kontrola.

a 0,00

b 0,00

a 0,00

b 0,00

1

2

Lotutako adierazlea
Hobekuntza

alderdia
Azpi-aldedia Hautatutako ekintzak

JARRAIPENA ETA KONTROLA
Kalkulatzeko bidea Hasierako

eguna
Hasierako

baloia
Xedea den

baloia
Loituriko

baloia
Amaierako

eguna
Desbidera-

tzea

2.4. 3. fasea. Betearazpena

Jarduketa plana landu ondoren, hurrengo pausoa ekintzak martxan jartzea da. Prozesuko unerik 
garrantzitsuena da, bertan jokoan jartzen baitira prozesuaren sinesgarritasuna eta etorkizuna.

Fase honetan, prozesuko arduradunen eginkizuna funtsezkoa da. Jarduketa plana enpresa osoari 
jakinarazi,prozesua dinamizatu eta aurreikusitako ekintza guztien garapena koordinatu behar dute.

Hobekuntza ekintzen ezarkuntzak enpresaren ohiko bideak erabili beharko ditu. Ekintzak esleituko 
zaizkie prozesuei (prozesuen araberako kudeaketan), hobekuntza taldeei edo arduradunei, eta giza 
nahiz ekonomia baliabide nahiko zuzkituko da horietariko bakoitzerako.

2.5. 4. fasea. Jarraipena eta ebaluazioa

Planteaturiko ekintzak betearazteko ezarri den aldia igaro ondoren, jarduketa planean proposaturiko 
helburuak betetzeko maila ebaluatu behar da, baita ahalezko desbideratzeen zergatiak aztertzea ere.

Horrez gain, adierazleen multzo osoa berriz neurtzea proposatzen da, enpresaren gizarte-jarduketa 
eta ingurumen-jarduketaren irudi orokor berri bat lortze aldera.

Hausnarketa hori egin ondoren, garatu beharreko arlo eta ekintza guztien lehentasun-ordena 
planteatuko da, eta horrela, hobekuntza ziklo berria hasiko da. Lehen esan dugunez, prozesua 
integratzailea eta integrala da, eta beraz, enpresa denborarekin gauza izan behar da hobekuntza 
arloen multzo osoa apurka-apurka garatzeko. Horrela, erreferentziako helburua lortu ahal izango du, 
hau da, enpresak lortu nahi duen erantzukizun ikuspegia eskuratuko du.

2.6. 5. fasea. Jakinarazpena

Xertatu:adi metodologiaren hasierako lau faseen ziklo jarraituaren ostean, bosgarren fasean 
emaitzen jakinarazpena egiten da. Emaitzen jakinarazpena garrantzi handikoa da, bide nagusia baita 
EGEren aldeko apustuan lor daitezkeen errendimenduen aprobetxamendu egokirako bide nagusia 
baita, errendimendu horiek enpresaren ukiezinak balioztatzearen barruan sartzen direlako.

Enpresak prozesuko edozein unetan jakinaraz ditzake erantzukizunaren jarduerak eta emaitzak:

• Hasierako diagnostikoaren ostean, jakinarazpen plana egin dezake.

• Horren amaieran ere egin daiteke, prozesuaren amaierako ebaluazioan, eta horrela, 
aurreko ekitaldiekiko konparazio-jarraibidea ezar dezake. 

• Enpresaren plan estrategikoarekiko kontrastean egin dezake, enpresaren 

eginkizunaren, ikuspegiaren eta helburuen bidez lorturiko emaitzak eta koherentzia 
maila jakinarazteko. 

Aukerak oso ugariak dira. Nolanahi ere, argi zehaztu behar da zer informazio jakinaraziko den eta nori 
jakinaraziko zaion. Informazio horren jasotzaileak, gehienetan, interes talde nagusiak izaten dira, hau 
da, enpresaren jardueren eraginpeko taldeak.

Lan hori errazteko, interes taldeak identifi katzeko eta enpresarentzat duten garrantzia baloratzeko 
taula egin daiteke, eta horren barruan, berriz, talde horietariko bakoitzarekiko jakinarazpenaren 
helburuak jasoko dira.

INTERES TALDEAK
ENPRESARAKO 
LEHENTASUNA

ENPRESAK TALDE HORIEKIKO DUEN 
HELBURUA

Akziodunak
Enpresaren ingurumen eta gizarte arriskuak 
baloratzea eta enpresaren kudeaketa 
bultzatzea, hori ona izanez gero.

Bazkide estrategikoak Lankidetza mantentzea eta fi nkatzea.

Langileak
Partaidetza aktiboa sustatzea, proposatzen 
diren hobekuntzetan, eta leialtasuna eta 
konpromisoa segurtatzea.

Hornitzaileak eta azpi-
kontratistak

Kudeaketa sistemetan bezeroen baldintzak 
jasotzea edo berrikuntza proiektuetan 
laguntzea.

Finantza erakundeak
Enpresaren ingurumen eta gizarte arriskuak 
baloratzea eta enpresaren kudeaketa 
bultzatzea, hori ona izanez gero.

Bezeroak Leialtasuna lortzea.

GKEak Eurekiko harremanak hobetzea eta enpresaren 
kudeaketa bultzatzea, hori ona izanez gero.

Toki komunitatea 
Inguruko komunitatearekiko harremanak 
hobetzea, enpresak “jarduketa lizentzia” 
lortzeko.

Komunikabideak Jardueren zabalkundea egitea eta enpresari 
laguntza ematea, erantzukizunaren arloan.

Komunikabideak
Lizitazio publikoetan enpresaren ekonomia, 
gizarte eta ingurumen arloko kudeaketaren 
balorazio positiboa egitea.

Enpresaren emaitzen jakinarazpena (erantzukizun sozialaren arloan) jasoko duten interes taldeak 
identifi katu ondoren, informazio hori hedatzeko bidea ezarri behar da. Horretarako, interes 
talde bakoitzerako jakinarazpen modurik eraginkorrenak identifi katu eta jakinarazpen metodo 
desberdinak konbinatu behar dira. Hemen ere zenbait aukera dago:

• Jakinarazpenerako barne bideak: barne aldizkariak, e-maila, iragarki oholerako 
posterrak, etab.
• Enpresaren weba, gizarte erantzukizunari buruzko atalarekin. Bertan, 
iraunkortasunaren memoriak eta beste agiri interesgarri batzuk sar daitezke (politika, 
praktika onak, egiaztagiriak, ikuskizunak, etab.).
• Egunkariak, aldizkariak eta argitalpenak: prentsa-oharra, memoriaren edizioa edo web 
orriaren kokalekurako lotura, komunikabide nagusietan.
• Gizarte erantzukizuneko memorien edo jakinarazpenen banaketa, enpresaren 
partaidetza duten ikuskizunetan ( jardunaldiak, azokak, etab.).
• ....

Enpresak gizarte erantzukizunaren arloan dituen emaitzak eta jarduerak jakinarazteko tresnen edo 
metodoen artean, aipagarria da iraunkortasun memoria edo emaitzen kontu hirukoitza; agiri horrek 
enpresaren emaitzei eta horren jarduerak ekonomian, ingurumenean eta gizartean duen eraginari 
buruzko informazioa ematen du.

Xertatu:adi metodologiaren tresnen artean, Iraunkortasun memoriak egiteko gida dago; tresna 
horren helburua orientazioak ematea da, halako ezaugarriak dituen memoria garatzeko eta 
informazioaren nahiz emaitzen jakinarazpenaren gardentasuna bermatzeko (enpresak gizarte eta 
ingurumen mailako eraginen kontrolean eta hobekuntzan lortu dituen emaitzak).

2.7. Balioak: erantzukizun soziala duen enpresarantz

Lehen azaldutako faseek orientazioak eskaintzen dituzte, bost pausoren bidez, enpresa batek 
erantzukizun soziala lortzeko. Horrenbestez, prozesua azaltzen dute. Hala eta guztiz ere, prozesu 
hori erreferentziako eremu jakinaren gainean euskarritzen da eta hori estu lotuta dago gizarte 
erantzukizuna duen enpresaren balioetara.

Modu errazagoan, hasieran planteaturiko funtsezko hirugarren galderari erantzuna eman behar zaio:

• Zer izan/egin nahi du enpresak

Xertatu:adi metodologiak balioen erreferentziako eremu hau hartzen du laburpenerako 
elementutzat, eta eremu hori abiapuntua edo helmuga izan daiteke, enpresak erantzukizun 
sozialerantz egiten duen bidean.

• Enpresa batek ondo zehaztuta eduki dezake merkatuan lekua hartzeko modua, 
interes talde desberdinei edo, azken batean, bere buruari eta gizarteari dagokionez. 
Kokaleku estrategiko hori, hau da, enpresa izan nahi dena edo egin nahi duena, orduan 
abiapuntua izango da: kontuan hartu beharreko elementua izango da, hasierako 
diagnostikoan lorturiko emaitzekiko kontrastea egiteko orduan. Hobekuntza arloen 
lehentasun-ordena, berriz, lortu nahi denaren, ustez denaren eta egin nahi denaren, 
eta denaren eta egiten denaren arteko distantziak laburtzeko aukera ematen duen 
irizpidearen arabera egingo da. Beraz, hemen balioak abiapuntua dira.

• Bestalde, enpresaren helburu estrategikoa merkatuko posizioa eta proiekzioa izan 
daiteke, interes talde desberdinei edo, azken batean, bere buruari eta gizarteari 
dagokionez, zenbait balioren bitartez (enpresa gardena, elkartasunezko enpresa, 
langileekiko enpresa zuzena, etab.). Era berean, irizpide horrek hobekuntza arloen 
lehentasun-ordena ezartzeko aukera ematen dio, korporazio identitatearen inguruan 
ezarritako helburua lortzeko. Hortaz, hemen balioak helmuga dira.

Prozesu osoaren helburua, izan ere, enpresak izan nahi duenerako hurbilketa egitea da, enpresa 
denean eta egin nahi duenean oinarrituz. Bata eta bestea, nolanahi ere, baliozko aukerak dira 
korporazio identitateari eta kulturari loturiko alderdi estrategikoak landu nahi dituen enpresarentzat.

Xertatu:adi metodologiaren Laguntza Tresnen barruan eransten diren orientazioek, Balioak: gizarte 
erantzukizuna duen enpresarantz izenburuarekin, helburu horren aldeko lanean lagundu nahi dute. 
Agiri horren barruan, halaber, kode etikoa lantzeko adierazpen zehatzak ere egiten dira.

 



::::::::::::::::::::::::::::::::::xertatu:adi

 • 19 •

3. LANEKO PLANA

Xertatu:adi metodologiak erraza, bakuna ea erabilgarria izan nahi du enpresentzat. Horretarako, 
ahalik eta gehien murriztu dira arduraldia eta baliabide materialak, zorroztasun metodologikoari eta 
eraginkortasunari kalterik egin gabe. Hala ere, xertatu:adi gauzatzeko, esfortzuak, arduradunen eta 
enpresaren barruko gainerako pertsonen denbora eta borondatea behar dira.

Enpresak modu autonomoan erabil dezake xertatu:adi, barruko lan-talde baten bidez, edo kanpoko 
pertsona bideratzaile baten laguntza erabiliz. Xertatu metodologiak, 2006. urtean, laguntza hori 
dohainik eskainiko du. Xertatu:adi metodologiaren enpresa barruko ezarkuntza koordinatzen duen 
taldea ezarri ondoren, pertsona bideratzailearekin edo halakorik gabe, metodologia hori aplikatzeko 
hasteko aukera dago.

Hasierako fasean bi orduko bilera egingo da, eta  bertan, taldeak arloaren inguruko heziketa eta 
sentsibilizazioa lortzen du. Horretarako, enpresak bi aukera ditu: kanpoko pertsona bideratzailea 
ekarri edo xertatu karpetako materialak erabili.

Heziketako lehenengo bilera horren ostean, enrpesaren arduradunak denbora laburra erabiliko 
du xertatu:adi metodologiak bere enpresan dituen ondorioak fi nkatzeko; gainera, bidezkoa dela 
pentsatuz gero, Bizkaiko Foru Aldundiko Berrikuntza eta Ekonomi Sustapen Sailari jakitera emango 
dio xertatu:adi prozesua hasteko borondatea. Horretarako, erantsitako CDan eredu bat dago, enpresak 
xertatu:adi ezartzeko konpromisoa sinatzeko. Horrela, enpresak xertatu metodologiak eskaintzen 
dituen laguntzak eskuratu ahal izango ditu, praktika onen ezagupenerako eta zabalkunderako.

Une horretan, enpresa prest dago lehenengo faserako (diagnostikoa), eta horrek lau asteko iraupena 
izango du. Lehenengo bi asteetan, galdeketa bete eta adierazleak ebaluatuko dira. Hurrengo bi 
asteetan, talde arduradunak galdeketan lorturiko emaitzak eta adierazleak kontrastatuko ditu, 
enpresak EGEren arloan duen egoeraren diagnostikoa egiteko.

Diagnostikoa amaitu ondoren, bigarren fasera (planifi kazioa) igaroko gara eta horrek hiru aste 
inguruko iraupena dauka. Lehenengo astean, enpresaren hobekuntza arloak aukeratuko dira; 
bigarrenean, hobekuntzako ekintzen lehentasun-ordena ezarriko da, eta, azkenik, hirugarren astean, 
jarduketa plana landuko da.

Erantzukizun sozialaren arloko jarduketa plana zehaztu ondoren, hirugarren faseari (betearazpena) 
ekin behar zaio. Faserik luzeena da. Bederatzi hilabetean, enpresak barne lana egingo du eta, 
horretarako, EGEren ardura duen talde arduradunaren hiru hilean behingo bilerak egiten dira, 
planifi katuriko ekintzen bilakaera aztertzeko.

Hamaika hilabete igarotzen direnean, eta aurreko faseak amaitu ondoren, enpresa prest dago 
laugarren fasea (ebaluazioa) hasteko, galdeketaren eta adierazleen bidez. Fase horretarako kalkulatu 
den denbora hiru astekoa da.

Xertatu:adi ibilbideko gainerako jarduerek malgutasun handia eskaintzen dute, betearazteko uneari 
dagokionez. Hain zuzen ere, jakinarazpen fasea eta enpresaren balioak arakatzeko fasea dira. Bi etapa 
horiek, esate baterako, diagnostikoaren fasearen ostean edo prozesuaren amaierako ebaluazioa egin 
ondoren garatu ahal dira.

Xertatu:adi metodologiaren prozesu osoa fase bakoitzaren iraupena eta ordu kopurua kontuan 
hartzen dituen kronograma jaso dugu, eta horren barruan, pertsona bideratzailearen presentziaren 
uneak ere jaso ditugu, halako pertsonarik erabiliz gero.

4. TRESNAK. LAGUNTZAKO MATERIALAK

Ondoren, xertatu:adi metodologia osatzen duen tresna bakoitzari buruzko informazio zehatzagoa 
eskaintzen da.

Tresna horiek guztiak erantsitako CDan jasota daude, zuzenean erabiltzeko egokiena den formatuan.

4.1. Autoebaluazioko galdeketa

Autoebaluazioko galdeketa enpresak bere kudeaketa-praktikei dagokienez duen pertzepzioei 
buruzko azterketa da. Helburua erantzukizun sozialaren sendotasunak eta hobetzeko aukerak 
identifi katzea da.

Autoebaluazioko galdeketa horren eremua EFQM eta PREMIE  Programaren Eredua da; hori Bizkaiko 
Foru Aldundiko Berrikuntza eta Ekonomi Sustapen Sailak garatu du, ETEetako kudeaketaren 
hobekuntza errazteko.

Autoebaluazioko galdeketa bikaintasunaren Europako ereduarekiko koherentea den 
planteamenduarekin landu da. Izan ere:

• Gizarte erantzukizuna enpresa bikaintasunaren berezko zatia da.
• Sistemen bateragarritasunak ETEei aukera ematen die negozioaren kudeaketa 
koherenteagoa eta eraginkorragoa egiteko.
• Irizpide ezagunak aplikatzean, galdeketa errazago ulertzen da.

Galdeketaren helburua enpresako zuzendaritzaren edo langileen pertzepzioa baloratzea da. Sei 
modulu ditu eta horiek bat datoz EFQM ereduaren irizpideen antolamenduarekin, 9. irizpidea alde 
batera utzita (funtsezko emaitzak) eta 8. irizpidea bitan banatzen:

AUTOEBALUAZIO GALDEKETAREN MODULUAK
MODULUAK EBALUATU BEHARREKO ALDERDIAK

1. Buruzagitza

EGEren ezagutza eta aldaketen kudeaketa
Etikaren eta gizarte erantzukizunaren kultura
Ereduzko portaera
Konpromisoa
Elkarrizketa interes-taldeekin

2. Politika eta estrategia 
(planifi kazioa eta 

kudeaketa sistemak)

Ekonomi/gizarte/ingurumen esparruetako lege-erantzukizunak eta 
eraginak identifi katu
Ingurunearen azterketa
Elkarrizketa interes-taldeekin
Kudeaketarako politikak eta sistemak
EGEn oinarritutako politika ezartzeko jardunak eta bitartekoak
Komunikazioa eta informazioaren gardentasuna
Jabeekiko erlazioa. Enpresaren gobernu ona

3. Pertsonak

Motibazioa, aintzatespena eta jabekuntza
Erakundean sartzea eta bertatik joatea
Lan egonkortasuna, ordainketa, pizgarriak eta zehapenak
Prestakuntza, eginkizunen garapena eta lanbide-garapena
Barruko komunikazioa eta pertsonen partaidetza
Laneko giroa
Laneko osasuna eta segurtasuna
Elkartzeko askatasuna eta negoziazio kolektiboa
Aniztasuna eta aukera berdintasuna
Giza eskubideak

4. Itunak eta baliabideak

Itunak
Ekonomia eta fi nantza baliabideak
Azpiegitura eta teknologia
Informazioaren eta ezagutzaren kudeaketa
Lehiarekiko harremanak
Herri administrazioekiko harremanak
Tokiko erkidegoarekiko harremanak

5. Prozesuak

Prozesuen kudeaketa
Berrikuntza
Produktuen eta zerbitzuen diseinua eta garapena
Hornikuntza eta azpikontratazioa
Ekoizpena-ingurumena
Marketina eta merkaturatzea
Bezeroekiko harremanak eta EGEren hedapena

6. Bezeroen emaitzak

Bezeroekin elkarlanean aritzea
Bezeroei informazioa ematea
Bezeroekiko harremana
Produktuak eta marketina

7. Personen emaitzak

Motibazioa eta laneko giroa
Enpleguaren sorrera, egonkortasuna eta kalitatea
Erakundean sartzea eta bertatik joatea
Ordainketa eta gizarte onurak
Pizgarriak, aintzatespenak eta zehapenak
Gaikuntza eta lanbide-garapena
Partaidetza
Komunikazioa
Laneko arriskuei aurrea hartzea
Giza eskubideak
Laneratzea

8a. Ingurumenaren 
emaitzak

Hobetzeko ahalmena
Irudia eta ingurumen-eragina
Plangintza eta kudeaketa
Lehengaien eta energiaren kontsumoa
Emisioak eta hondakinak
Biodibertsitatearen babesa
Produktu ekologikoak eta iraunkorrak

8b. Gizartearen eta beste 
interes-talde batzuen 

emaitzak

Erkidegoarekiko eta gizarte-erakundeekiko harremanak
Akziodun-inbertitzaileekiko harremanak. Gobernu ona
Hornitzaileekiko harremanak
Lehiarekiko harremanak
Herri administrazioekiko harremanak
Legea betetzea
Plangintza eta EGEren kudeaketa
Erkidegoaren gaineko eragina
Komunikazioa
Gardentasuna eta gobernu ona

Galdeketaren modulu bakoitzean, labur-labur, beraren bidez lortu beharreko helburua azaltzen 
da; bera egituratzen duten galderek aukera ematen dute enpresaren praktikak ebaluatzeko eta 
sendotasunik nahiz hobetzeko aukerarik handienak dituzten arloak identifi katzeko, erantzukizun 
sozialaren ikuspegitik begiratuta.

 
7. irudia. Galdeketako galderen adibidea

Enpresaren erantzunaren eta ebaluazioaren ostean, autoebaluazioan lorturiko puntuazioa kontuan 
hartuta enpresa ESa garatzeko 4 mailetariko batean sar daiteke: lehenengo pausoak, Ertaina, 
Aurreratua eta Bikaina.

5E
10

Ekoizpena-ingurumena

R

R

E
D

E

Tokiko erakundeekin, tokiko administrazioekin edo erakunde ekologistekin harremanetan egoten da erakundearen
jarduerek ingurumenean izan dezaketen eraginari buruz hitz egiteko.

1 2 3 4 5 6 7 8 9 10 GE AE
X

Puntuazio on batek agerian jartzen du erantzukizun sozialeko praktiken aplikazio nahiko sistematikoa 
dagoela. Aldiz, puntuazio baxu batek hobetzeko aukerak dituzten kudeaketa eremuak adierazten ditu, 
eta horiek bigarren fasean jorratu ahal dira, erantzukizun sozialeko ekintza plana formulatuz.

4.2. EGEren adierazleak

Galdeketaren bidez, enpresak erantzukizun sozialaren arloan egindako jarduketei dagokienez duen 
pertzepzioa neurtzen da; adierazleen bitarteaz, ostera, enpresa denaren edo egiten duenaren 
inguruko emaitzak neurtzen dira, erantzukizun sozialari loturiko arlo desberdinetan.

Enpresaren erantzukizun sozialaren bilakaeraren neurketa eta diagnostikoa, bestalde, adierazle 
kuantitatiboen eta objektiboen bidez egiten dira; adierazle horiek erantzukizun sozialaren 
kudeaketaren funtsezko alderdietan bilduta daude, bai barruko dimentsioan eta bai kanpoko 
dimentsioan.

CDan, adierazleen eta aldagaien zerrenda duen agiria sartu da, horiek kalkulatzeko, eta gainera, 
adierazleen fi txak jasotzen dituen beste agiri bat ere sartu da, eta horrek horietariko bakoitza 
zehazten du.

INGURUMEN ETA BALIABIDE NATURALEN 
GAINEKO ERAGINAREN KUDEAKETA 
Ur kontsumoa
Hondakin arriskutsuak (HA)
Produkzio garbian egindako inbertsioa

HHSen kudeaketa (papera)
Elektrizitate kontsumoa
Berriztagarriak ez diren erregaien kontsumoa
HHSen birziklapena (beira)

TOKI KOMUNITATEAK
Tokiko hornitzaileekiko harremanak
Tokiko bezeroekiko harremanak
Mezenasgoa
Zonako bekadunei egindako praktika-eskaintza
Zonako bekadunen kontratazioa
Enpleguko toki-sorrera
EAEn kokaturiko produkzioa
Toki Komunitaterako irekiera
Zerga ekarpenak
Zerga kuoten eraginezko zehapenak
Zerga diru-sarrerak
21. Toki Agenda

HORNIDURA KATEA
Hornitzaileen dibertsifi kazioa
Bezeroen dibertsifi kazioa
Bezeroen auditoriak
Hornitzaileen auditoriak
Hornitzaileen leialtasuna
GIZA ESKUBIDEAK
Giza Eskubideetan kontingentziak dituzten 
hornitzaileak
Giza Eskubideetan kontingentziak dituzten 
bezeroak

KANPOKO DIMENTSIOA

ADIERAZLEEN TAULA
BARRUKO DIMENTSIOA

GOBERNU ONA
Urteko auditoriaren txostena
Irabazien banaketa jabeen artean
Aholkulari independenteak
Langile akziodunak 
LANGILEAK
Langileriaren batez besteko antzinatasuna
Enpleguaren sorrera garbia
Soldata hazkunde historikoa
Soldata maila
Kontratuen kalitatea
Kanpoko kontratazioa
Soldata maila urteko irabaziei dagokienez
Soldata desberdintasunak
Langile bakoitzeko heziketa orduak
Langile bakoitzeko heziketa gastua
Genero banaketa langileen artean
Kontratu mugagabeak generoaren arabera
Gizonen eta emakumeen batez besteko 
soldatak
Genero banaketa zuzendaritzan
Laneratze kontratuekin dauden langileen 
kontratazioa

Laneratze enpresekiko lankidetza
Elbarrien kontratazioa
Instalazioen egokitzapena
Langileek urteroko irabazietan duten 
partaidetza
Langileek agintean duten partaidetza
Akziodunak diren langileak 
Langileen esku dauden ekintzak
Lana eta familia adiskidetzako neurriak
Langileriaren egonkortasuna
Laneko kontingentziak
Lan absentismoa
Langileen eskariak
OSASUNA ETA SEGURTASUNA 
Lan istripuak
Laneko arriskuen prebentzioko heziketa berezia
ALDAKETARAKO EGOKITZAPENA
Esportazioak
Inportazioak
I+G+b deritzonean egindako urteroko gastua
Lehiakortasuna
Patenteak eta eredu erabilgarriakd

Proposaturiko adierazleak ez ezik, enpresak bere adierazleak erantsi ahal ditu, bere jardueraren 
ezaugarriak aintzat hartuta.

Adierazleak enpresaren ohiko kudeaketaren tresnetan (aginte koadroa) sar daitezke.

Adierazleen neurketa prozesu osoaren arduraduna den pertsona batek egin dezake, eta, beharrezkoa 
eta egingarria izanez gero, arduradun desberdinek egingo dute.

Adierazleen kalkulua errazago egiteko, adierazleen zerrendako aldagai batean edo gehiagotan 
oinarrituz, adierazle bakoitza kalkulatzeko behar diren aldagai guztiak aurkezten dira. Horrela, aldagai 
horiek sartu ondoren, adierazlearen balioa lortzen da zuzen-zuzen, eta horrela, adierazle bakoitzaren 
fi txa lantzen da.

Lehen azaldutakoaren arabera, adierazleen lehenengo neurketaren bidez lorturiko hasierako egoeran 
oinarrituz, eta hori autoebaluazioaren galdeketaren emaitzei kontrajarri ondoren, enpresak kasuan 
kasuko urterako lehentasunezko helburuak eta horiek lortzeko ekintzak planteatu ahal ditu.

Urtea igarotakoan, proposaturiko adierazleak berriro neurtzen dira, euren balioaren bilakaera 
aztertzeko eta lorpen maila zehazteko, hasieran planteaturiko helburuari dagokionez; gainera, 
halakorik egonez gero, desbideratzeen zergatiak ere aztertzen dira.

Hausnarketa hori egin ondoren, egin beharreko ekintzen lehentasun-ordena berria egiten da, eta 
horrela, hobekuntza ziklo berriari hasiera ematen zaio.

4.3. EGE hobetzeko 101 ideia

”EGE hobetzeko 101 ideia” deritzon tresnak laguntza ematen die ETEei, erantzukizun sozialeko 
ekintza planak bere estrategia orokorrean integratzeko; urteroko jarduketa planaren barruan egiteko 
moduko ekintza multzoa proposatzen du. Erlazio ez-oso horren helburua, izan ere, ETEei EGEan eman 
beharreko lehenengo pausoak errazteko adibideak erakustea da.

Gizarte erantzukizuneko praktikak hartzeko ikuspegia orokorra izan behar da, eta horren barruan 
enpresaren arlo eta jarduera guztiak sartuko dira.

Horrenbestez, garrantzitsua da helburuei eta urteko jarduketa planari enpresaren erantzukizun 
sozialari loturiko ekintzak sartzea, bai horiek enpresaren estrategia orokorrean sartuta, baita 
xehatzea, baina estrategiari lotuta.

Erantzukizun soziala irismen handiko kontzeptua da, eta bertan, bikaintasunaren kasuan bezala, 
ekintza aukera asko planteatzen dira; horiei dagokienez, enpresak batzuk garatuko ditu ekitaldi 
bakoitzean edo jarduketa planaren indarraldian. Hala eta guztiz ere, enpresen erantzukizun sozialaren 
esangurari buruzko informaziorik eta esperientziarik ez egotearen ondorioz, zailtasunak daude 
jarduketa planetarako helburuak eta ekintzak hautatzeko orduan.

Agiri honek ETEek EGErako bidean erabil ditzaketen 100 ideia baino gehiagoren lagintxoa eskaini nahi 
du.

Enpresa txiki eta ertainentzat bideraturiko ideiak dira; izan ere, enpresa horiek baliabide eta tresna 
kopuru txikia dute euren ezaugarrietara egokituta, eta kudeaketa eredu honetan sartzeko zailtasunik 
handieneko taldea osatzen dute.

Ez da ahaztu behar, hemen ideia independenteen katalogoa eskaini arren, funtsezkoa dela 
erantzukizun soziala enpresa barruko ekintza isolatuetan ez oinarritzea; izan ere, enpresak 
jarraitasun eta hobekuntza konpromisoa hartu behar du, eta hori guztia enpresa kulturaren 
barruan integraturik gelditu behar da. Arrisku hori saihesteko, “101 ideia” hauek eskaintzen dira, 
formatu bikoitzean, formatu horietariko bakoitzean diagnostikoaren lehenengo fasean neurturiko 
adierazleetara lotuta; horrela, prozesu baten barruan integraturik gelditu eta helburu jakina beteko 
dute xertatu:adi metodologiaren barruan.

4.4. Jarduketa plana lantzeko txantiloiak

A) Hobekuntza ekintzen lehentasunen txantiloia

Enpresaren EGEren arloko hobekuntza behar duten arloak aukeratu ondoren, borondate horri 
erantzun egokia emateko ekintzak proposatuko dira.

“EGE hobetzeko 101 ideia” deritzon materialean oinarrituriko ideiak erabil daitezke, baita beste iturri 
batzuetan oinarrituriko ideiak edo enpresak berak sorturiko ideiak ere.

Enpresaren helburuetara ondoen egokitzen diren ekintzak modu egituratuan aukeratzeko, xertatu:adi 
tresnen artean hobekuntzako ekintzen lehentasunen txantiloia sartzen da.

Planteaturiko ekintzen ebaluaziorako erabilitako irizpideak honako hauek dira: 

• Garrantzia (1etik [txikia] 5era [oso handia])
• Egingarritasuna (1etik [txikia] 5era [oso handia])
• Kostua edo bideragarritasun ekonomikoa (1etik [txikia] 5era [oso handia])
• Nabarmentasuna (1etik [txikia] 5era [oso handia])

Lorturiko emaitzetan oinarrituz, talde osoaren balorazioak erantsi eta planteaturiko ekintza 
bakoitzaren batez besteko balorazioa lortzen da; beraz, guztien hierarkizazioa lortzen da.

B) Jarduketa planaren txantiloia

Aukeraturiko hobekuntza arloek eta horien ekintzek jarduketa plana sortzen dute, EGEren 
aurrerakuntzarako, eta horren betearazpen aldia urtebetekoa da.

Plan horretan honako hau jaso behar da: lortu beharreko helburuak (kuantifi katuta, ahal den 
neurrian), hobekuntza ekintza bakoitzaren “jabe” diren pertsonak edo taldeak (prozesua, taldea edo 
egiteko ardura duen pertsona) baliabide materialak eta horiek lortzeko ardura duten pertsonak, baita 
betearazpenerako aurreikusi diren epeak ere.

Horrek guztiak EGEren barruko hobekuntzarako jarduketa plana egituratzen du. Hori lantzeko, 
xertatu:adi erabiltzen duten enpresen esku jarduketa planaren txantiloia jartzen da.

4.5. Iraunkortasun memoriak lantzeko gida

Lehen esan dugunez, “Iraunkortasun memoriak lantzeko gida” estu lotuta dago gizarte 
erantzukizuna jakinarazteko prozesuarekin. Tresna horren helburua, izan ere, informazioaren 
gardentasuna segurtatzea eta enpresak eragin sozialen nahiz ingurumenekoen kontrolean eta 
hobekuntzan lorturiko emaitzak jakinaraztea da.

Enpresek, urtero, fi nantza memoria egiten dute, akziodunei eta herri administrazioari emaitza 
ekonomikoak eta fi nantzakoak jakinarazteko; era berean, emaitzen kontu hirukoitzeko memorietan 
edo iraunkortasun memorietan, fi nantzakoak ez diren emaitzak azaltzen dira. Hiru kontuak enpresen 
jardueren eragin ekonomikoei, ingurumenekoei eta sozialei buruzkoak dira.

Gida, alde batetik, Global Reporting Initiative (GRI) deritzonaren ereduan oinarritzen da; eredu hori 
mundu osoan onartuta dago iraunkortasun memoriak lantzeko; hala ere, ETEen errealitaterako eta 
horiek iraunkortasun memoria lantzeko aukeretarako egokitzapena egin da.

Komenigarria da xertatu:adi adierazleak erabiltzea, GRIrekiko bateragarritasuna segurtatzeko; hala 
ere, xertatu:adi adierazleen eta GRI adierazleen arteko bateragarritasun taula jasotzen da.

Tresna horrek memoria 5 pauso errazetan lantzeko prozesua planteatzen du.

1. pausoa. Prestakuntza
1.1 Memoriaren ikuspegiaren zehaztapena
1.2 Laneko planaren prestakuntza
1.3 Kontzeptuen ezagupena eta beste batzuen ikaskuntza

2. pausoa. Egituraren eta edukiaren planifi kazioa
2.1 Eman beharreko mezuaren zehaztapena
2.2 Jendearen eta interesen zehaztapena
2.3 Funtsezko gaien zehaztapena
2.4 Egituraren eta edukiaren zehaztapena

3. pausoa. Memoriaren lanketa
3.1 Praktiken eta lorturiko emaitzen inbentarioaren lanketa
3.2 Etorkizuneko hobekuntza planen inbentarioaren lanketa
3.3 Kapituluen idazketa
3.4 Informazioaren berrikuspena
3.5 Memoriaren egiaztapena
3.6 Memoriaren formatu grafi koaren zehaztapena

4. pausoa. Emaitzen jakinarazpena
4.1 Jakinarazpen planaren lanketa eta abioa
4.2 Memoria banatzeko eta bidaltzeko zerrendaren prestakuntza

5. pausoa  Jakinarazpenaren hobekuntza
5.1 Hobekuntza aukeren identifi kazioa
5.2 Lorturiko emaitzen jarraipena

4.6. Balioak: erantzukizun soziala duen enpresarantz

“Balioak: gizarte erantzukizuna duen enpresarantz” agiria, azkenik, Bizkaiko ETEei oinarrizko 
orientazioak eskaintzeko helburua duen tresna da; orientazio hori, alde batetik, erantzukizun 
sozialaren balioei eta horiek enpresa jardueran duten eraginari buruzkoa da, eta bestetik, jokabide 
kodeen lanketari buruzkoa: esate baterako, erantzukizun sozialaren balioen kudeaketaren ondorioak, 
besteak beste.

Tresna horren helburua Bizkaiko ETEei oinarrizko orientazioak eskaintzea da:

1. gizarte erantzukizunaren balioei eta horiek enpresa jardueran duten eraginari buruz; 

2. jokabide kodeen lanketari buruz.

Lehenengo zatiak ibilbidea dauka, gizarte erantzukizunari loturiko korporazio balioen zehaztapena 
eta identifi kazioa errazteko. Estrategia horrek ETEei honako honetarako aukera ematen die:

• euren praktikak egituratzen dituzten balioei buruzko gogoetak egiteko;
• enpresak gizarte erantzukizuneko balioei lotuta dituen ekintzak jakiteko eta 
interpretatzeko.

Sentsibilizazio eta jabetze prozesu hori, gainera, enpresek honako hau lortzeko prozesuaren 
lehenengo fasea da: euren buruaren irudia eta balioetan oinarrituriko korporazio identitatea. 
Azken batean, erantzukizun sozialarekiko sentsibilitatea sortu behar da, ETEen arreta gai horretara 
erakarrita, hasierakoak eta funtsezkoak diren galderetan oinarrituz: nor gara?, zerekin identifi katzen 
gara?, zein dira gure balio nagusiak?, nola islatu behar ditugu gure erantzukizunak eta gure 
identitatea?, zelan kuantifi katu eta ebaluatu behar ditugu gure identitatea, garapena eta arrakastak, 
eta nola eman behar dugu horren berri?, azken batean, enpresatzat nola lagundu behar dugu 
gizartearen eraikuntzan? 

Tresna horren bigarren zatiak, bestalde, kode etikoen lanketarako orientazioak ematen ditu. “Galdera-
erantzuna” eskemari jarraituz, jarraibideak ematen ditu zenbait alderdiri buruz: enpresak zer diren 
eta zer ez diren, laketari nola heldu behar dioten, erantzukizun hori nork hartu behar duen, zergatik 
egin behar den, zer hobari dituen, etab. Zati honen azken atalean, gizarte erantzukizunari buruzko 
kode edo adierazpen instituzionalen adibide batzuk biltzen dira, eta horien helburua erreferentzia 
praktikoak izatea da.


